
KIA MAHANA TONU!
Te Rea


Taumata 5
Whenu

            Ō Ahupūngao – Te Ngaru me te Ngotangota

Whāinga Paetae   
Ō Ahupūngao 5.2
 Ka tūhura kia mārama haere ki te whakaata me te hakoko o te aho; te

                                    pōkākā me te paemahana; me te pūmau o te pūngao e hāngai ana.  
Ngā Putanga Ako
Mā te ākonga e:
· hoahoa, e whakahaere tētahi whakamātau hei tūhura i te kaha o ētahi ipu pupuri kai, pupuri inu ki te pupuri i te mahana
· kohikohi raraunga, me te whakatairite i ngā kitenga ki ā rātou matapae tīmatanga 
· whakamahi tika te ine-mahana 
Ngā Aratohu mā te Pouako
I mua i te whai i ēnei mahi, me mōhio ngā ākonga ki tēnei mea te hātepe pūtaiao. Ka pai tonu hei wāhanga tuatahi o ētahi akoranga e rua e pā ana ki te rironga o te mahana, ka taea rānei te kawe hei akoranga tū takitahi.

E pai ana te katoa o ngā momo ipu pupuri kai, engari ka pai ake mehemea he maha ngā momo rerekē, pērā i te kōmāmā (arā, te ‘polystyrene’), i te pepa konumohe, i te pepamārō kiri harare, me ētahi atu). 
Ngā Aratohu mā te Ākonga
Tirohia te tūhuratanga e whai ake nei.

Ngā Rauemi
Te maha tonu o ngā momo ipu pupuri kai kawekawe, he mea hanga e ngā kamupene maha 
He ine-mahana
He taputapu hei whakawera i te wai kia tata koropupū, hei tauira, he muratahi, he ipurau, he raumata, he waetoru, tērā rānei ko te tikera 
He rango ine 

Te Tūhuratanga
Āe rānei ka mahana tonu?

Inā kē te maha o ngā momo ipu e raua atu ai te kai kawekawe. Ko te nuinga, he mea hoahoa ki ōna anō papanga e whai ana kia wera tonu ō kai ā tae rawa koe ki te kāinga.   
Kāore e kore ka kuhuna atu te utu o ēnei ipu ki te utu o ngā kai, engari kei te whaihua anō? Āe rānei ka roa ake e noho mahana ana ngā kai o roto? 
E hia te pāpātanga o te rironga atu o te mahana i tēnā momo ipu, i tēnā momo? 
· Ka mahi tahi koutou ki ō koutou rōpū mahi. Āta hoahoaina, ka whakahaere ai i tētahi whakamātau e kitea ai te whaihua o ia momo ipu pupuri kai ōrangaranga ki te pupuri i te mahana o ngā kai.    
· Whakamahia te Puka Whakarite Tūhuratanga hei ārahi i a koutou ki ngā mahi hoahoa, ki te whakahaere anō i te whakamātau i runga i te tika.  

· Kohikohia ngā raraunga, ka tāpiri atu ki te tūtohi raraunga a te akomanga nui tonu, i te papa tuhituhi.  
· Tātarihia ngā raraunga a te akomanga, kia kitea ai te tau toharite, te tau waenga, te tau tānui me te inenga whānui.

· Tāia ngā raraunga ki te kauwhata rārangi (ko te paemahana me te wā ngā taurangi, hei whakaatu i te rironga o te mahana i te takanga o te wā).
· Tuhia he whakatau whakamutunga, kātahi ka whakautu i ngā pātai. 
Ngā Pātai:

1. I pēhea te whaihua o ia momo ipu hei pupuri i te mahana? 
2. Ko tēhea te ipu pai katoa mō te pupuri i te mahana?
He Whakamārama Anō
Kāore kau.

Te Mahi Aromatawai:

Te Hoahoa Tūhuratanga

Te Tūtohi Whakawhiwhi Māka
I tika te whakakī i te/ngā pouaka 1 - 2 o te Puka Whakarite



1 māka
I tika te whakakī i te/ngā pouaka 3 - 4 o te Puka Whakarite



2 māka
I tika te whakakī i te/ngā pouaka e 5 - 6 o te Puka Whakarite


6 māka
Koinei tā mātou pātai (whāinga):


Koinei tā mātou matapae:





Tā mātou whakapae:





Ka hurihia e mātou tētahi mea kotahi nei: 


(te taurangi rāwekeweke)





Ka mātakihia, ka inea ko:


(te taurangi whakamauru)





Ka whai kia pūmau tonu:


(ngā taurangi whakatina)





Ngā mea ka hiahiatia hei mahi i tēnei tūhuratanga:


(ngā taputapu me ngā mahi ka mahia)





Ko te taurangi tētahi mea tērā ka whakarerekē i ngā hua ka puta i te whakamātau.   

